
2026ستمبر 16اوننگ گوجری  نيوز  بوليٹن  
************************ 

 يوه  آکاشوانی  جموں  ہے  مشتاق  تے نصرت تيں  خبر  سُنو۔ 
******************** 

HEADLINES 
۔وزارت  خارجہ  نے  يو  اے  پی  اے  غے  تحت  شزاد  بهٹی  نيٹ  ورک  نانہ  دہشت   ١

 گرد  تنظيم قرار  دے  دتو  ہے۔ 
۔  پاکستانی  بحريہ  غو  ايک  جہاز  بهارتی  بحريہ  غا جہاز  سنگ  ٹکران  توں  بعد   ٢

 وزارت  خارجہ  نے  پاکستانی  ہائی  کميشن  دفتر  غا  انچارج  نانہہ  طلب  کيو  ہے۔ 
کروڑ   86وامہ  مانہہ  ترقياتی  کماں  گو  جائيزو  ليتا  واں  ۔وزير  اعلی  عمر  عبدالله  نے پل٣
روپيہ  غی ماليت غا  منصوبہ  عوام  غے  ناں  کيا  ہيں ۔    

۔جموں  گا  نروال  علاقہ  مانہہ  روہنگيا  خانداناں  غی  مبينہ  غير  قانونی  آبادکاری  غے  ۴
خلاف  کاروائی  کی  ہے۔    

۔ادهمپور    ہاف  ميراتهن  غی  تيارياں  مانہہ  تيزی  لياتاں  واں  ڈی  سی  ادهمپور  نے   ۵
 دوڑ  واسطے  جرسی  تے  ميڈلز  غی  رونمائی  کی  ہے۔

******************* 
MHA  UAPA 

وزارت  داخلہ  نے  شہزاد  بهٹی  نيٹ  ورک  نانہہ  غير  قانونی  سرگرمياں  غی  روک  تهام  
غے  تحت  دہشت گرد  تنظيم  قرار  دتو  ہے۔  وزارت   غا  قانون  يعنی  يو  اے  پی  اے   

داخلہ  غی  جانب  تيں جاری  ايک  گزٹ  نوٹفکيشن  مانہہ  کہيو  گيو  ہے  کہ  يوه  گروپ   
سرحد  گا  پار  تيں  اسلحو،  دهماکہ  خيز  مواد  تے  منشيات  غی  تسکری  مانہہ  ملوث   

ہے۔اس  تيں  علاوه  يوه  گروپ  نوجواناں تے  چهوٹا  جرائم  مانہہ  ملوث  افراد  نانہہ   
دہشت  گردی  در  راغب  کرن غی  کوشش  وی  کرے۔وزارت  غے  مطابق،  اس  نيٹ  ورک  

نے  بهارت  غا  جمہوری  نظام  تے  فرقہ  وارانہ  ہم آہنگی  نانہہ  نشانو  بناتا  واں  نفرت   
ی  دہشت  گردی  غے  خلاف  حکومت  غی   انگيز  ڈيجيٹل  مواد  وی  پهيلايو ہے۔يہ  کاروائ 

صفر  برداشت  پاليسی  تے  دہشت  گرد  نيٹ  ورکس  تے  انُ  غی  سرگرمياں  نانہ  روکن   
 غی  کوشش  غے  تحت  کی  گئی  ہے۔ 

******************* 
INDIA  PAK  NAVAL  UNIT 

وزارت  خارجہ  نے  اج  نوی  دہلی  مانہہ  پاکستانی  ہائی  کمشنر  غا  نمائنده  نانہہ  طلب   
کيو  تے  سمندر  مانہہ  پاکستانی  بحری  فوج  گا  ناقابل  قبول  طرز  عمل  ور  سخت   

احتجاج  درج  کرايو۔جس  مانہہ  ايک  بهارتی  بحريہ  غی  ايک  يونٹ  سنگ  ٹکراو  ہوو   
عقوامی  پانياں  مانہہ   ہے۔وزارت  خارجہ  نے  ايک  بيان مانہہ  کہيو  کہ  يوه  واقعو  بين  ال

پيش  آيو  ہے  تے  اس  سنگ  کوئے  بڑو  نقصان  نی  ہوو۔واضع  ره  جے  اس  سنگ  
مانہہ  بهارت  پاکستان  بشکار  فوجی  مشکاں  نقل  و حرکت  تے  فوجی  دستاں  غی   1991

آمدرفت  غا  باره  مانہہ  پيش  گی  اطلاع  گا  معاہده  غی  سيدهی  خلاف  ورزی  کی  ہے    
وزارت  نے  پاکستانی  حُکام  توڑی  ياه  گل  پہوچاويں  کہ  تما  فوجی  يونٹس  مناسب     



احتياط  برتيں  تے  دوان  مُلکاں  بشکار  کيا  گيا معاہداں  غی  دفعا  غو  احترام  کريں  تانجہ  
مستقبل  مانہہ  اس  طرح  غا  واقعات  پيش  نہ  آويں۔    

********************* 
CM PULWAMA 

وزير  اعلی  عمر  عبدالله  نے  اج  پلوامہ  غو  دورو  کيو  تے  ضلع  مانہہ  جاری  ترقياتی   
کماں  غی  پيش  رفت  غو  جائيزو  ليو  گيو۔انُہاں  نے اہم  منصوباں  ور  ہور  رہيا  کماں   

کروڑ  روپيہ  غی  لاگت  تيں    86گو  وی  جائيزو  ليو۔دوره  غے  دوران  وزير  اعلی  نے
مکمل  کيا  گيا  بکه بکه  ترقياتی  منصوبہ  عوام  غے  ناں  وقف  کيا۔ان  منصوباں  گو   
مقصد  بُنيادی  ڈهانچہ  نانہہ  مضبوط  بنانو  تے  ضروری  سہوليات  نانہہ  بہتر  بنانو   

نقشہ  ور   ہے۔اس  موقع  ور  وزير  اعلی  نے  کہيو  کہ  حکومت  پلوامہ  نانہہ  سياحت  گا 
لان  تے  ضلع  مانہہ  سياحت  غا  امکانات  نانہہ  بدهان  واسطے  مسلسل  کوشش  کررئی   
ہيں۔  انُہاں  نے  کہيو  کہ  سياحت  نانہہ  فروغ  دينو،روزگار  غا  مواقع  پيدا  کرن  تے    

ضلع  غی  مجموعی  ترقی  نانہہ  تيز  کرن  واسطے  ضروری  اقدامات  کيا  جارہيا  ہيں  ۔   
 ذرائع  ابلاغ  سنگ  گل  کرتا  واں  وزير  اعلی  نے  اس  طرح  کہيو۔۔۔۔۔۔۔۔۔۔۔۔۔۔۔ 

********************** 
GOC  SURANKOTE  VISIT 

وائٹ  نائٹ  کور  غا  ليفٹينٹ  جنرل  پی  کے  مشرا  نے  روميو  فورس  غے  سنگ  پونچه  
گو  دورو  کيو۔تاکہ  سلامتی  غی  صورتحال     غا  سرنکوٹ  سيکٹر  مانہہ  آپريشنل  علاقاں  

تے  انسداد  دہشت  گردی  غی  کاروائياں  گو  جائيزو  ليو  جاسکے۔  کورپس کمانڈر  نانہہ   
پير  پنجال  رينج  مانہہ  جاری  کاروائياں  بارے  دسيو  گيو۔اس  غے  نال  نال  مضبوط   

مشترکہ  انٹيلی  جينس  نيٹ  ورک  تے  تمام  سلامتی  ايجنسياں  غے  بشکار  قريبی  تال   
ميل  بارے  وی  دسيو  گيو۔  جی  او  سی  نے  اہلکاراں  تے  دوجا  متعلقہ  افراد  غا  پيشہ  

وارانہ   طرز  عمل  تے  عزم  نانہہ  سہرايو۔ انُہاں  نے  کہيو  کہ  دشوار  گزار  علاقہ  تے   
ا  جوان  دشمن  گا  ناپاک  اداره  نانہہ  ناکام خراب  موسمی  حالات  ہون  غے  باوجود  ماہر 
بنا  رہيا  ہيں۔   

********************** 
OZONE  DAY  UDH 

اج  ادهمپور  مانہہ  عالمی  اوزون  تہاڑا  گا  موقع  ور  محکمہ  جنگلات  غی  طرفوں  ايک  
۔  جس  مانہہ  سکول  غا  طلبہ  نانہہ  اوزون  غی   بيداری  پروگرام  گو  انعقاد  کيو  گيو 

پرت  تے  ماحولياتی  تحفظ  غی  اہميت  بارے  دسيو  گيو۔  اس  پروگرام  مانہہ ڈی  ايف  او  
ادهمپور  سنديپ   بہره  مہمان خصوصی  غا  طور  ور  شامل  ہو۔  انُہاں  نے  طلبہ  سنگ    

يت  تے اس  غا  کمزور  ہون  تے  ماحولياتی   گل  کرتا  واں  اوزون  غی  تحہ  غی  اہم
تحفظ  مانہہ  نوجوان  غا  کردار  ور  زور  دتو۔  اس  موقع  ور  طالب علماں  تے  محکمہ   

جنگلات  گا  افسراں  نے  بوٹالايا  تے  قدرت  غا  تحفظ  تے  سرسيز  ماحول  نانہہ  فرو غ   
دين  غو  عہد  کيو  گيو۔  اس  موقع  ور  ڈی  ايف  او  ادهمپور  نے  بولتا  واں  اس  طرح   

 کہيو۔۔۔۔۔۔۔۔۔ 
************************ 

ROHINGYA SETTLEMENTS 
جموں  غا  نروال  علاقہ  مانہہ  بنگلہ  ديش  تے  ميانمار  تيں  تعلق  رکهن  آلا  روہنگيا   

ے  کاروائی  شروع   خانداناں  غی  غير  قانونی  آبادکاری  غا  معاملہ  مانہہ  انتظاميہ  ن



کردتی  ہے۔مارا  ضلع  نمائنده  غے  مطابق،  حُکام  نے  متعلقہ  زمين  مالکاں  نانہہ  ہدايت  
دتی  ہے  کہ  وه اپنی  زمين  خالی  کراويں  ،  جس  ور  غير  قانونی لوک  آباد  کيا  گيا    

ہيں  ۔حُکام  نے  خبردار  کيو  ہے  کہ ہدايت  ور  عمل  نہ  کرن  غی  صورت  مانہہ  مزيد   
کاروائی  کی  جے  غی۔  ان  ہدايات  تيں  بعد  کئی  خاندان  اپنا  سامان  بانده  غے  علاقہ   

نانہہ  چهوڑن  لگا  ہيں۔جدکہ  کجُه  ديگر  خاندان  وی  اتوں  جان  غی  تياری  کررہيا   
 ہيں۔پيش  ہے  اس  بارے  مارا  نامہ  نگار  غی  ياه  رپوٹ۔۔۔۔۔۔۔ 

************************* 
UDH HALF  MARATHON 

غی  تيارياں  گا    2026ڈپٹی  کمشنر  ادهمپور  منگا  شرپا  نے  ادهمپور  ہاف  ميراتهن  
  27سلسلہ  مانہہ  اج  جرسی  تے  تمغہ  غی  رونمائی  کی  ہے۔  ياه  دوڑ  اس  مہينہ  غی 

کلو  ميٹر    10کلو  ميٹر،  5کلو  ميٹر،  3تاريخ  نانہہ  منعقد  کی  جے  غی  تے  اس  مانہہ 
کلو  ميٹر  غا  زمراں  غی  دوڑ  شامل  ہيں  اس  تقريب  غی  قيادت  خواتين  کررہی   21تے

ہيں ،  جد  کہ  خواتين  اتهليٹس  تے  فٹ  نيس  گا  شوقين  وی  اس  مانہہ  اہم  کردار  ادا   
و  مقصد نوجواناں  مانہہ  ےندرستی   کررہيا  ہيں  ۔  منتظمين  غے  مطابق،  اس  دوڑ  غ  

نانہہ  فروغ  دينو  تے  عوام  غی  صحت  تے  فلاح  و  بہبود  نانہہ  ترجيح  دينو  ہے۔ اس   
 موقع  ور  ڈپٹی  کمشنر  ادهمپور  منگا  شرپا  نے  اس  طرح  کہيو۔۔۔۔۔۔۔۔۔ 

************************ 
UDH  ARTISANS 

ادهمپور  مانہہ  روايتی  کاريگراں  نانہہ  پی  ايم  وشو کرما  سکيم  غے  تحت  اپنی  پرانی   
روزه  جديد     15مہارتاں  نانہہ  جديد  تکنيکاں  سنگ  بہتر  بنان  غو  موقعو  مل  رہيو  ہے۔ 

تربيتی  پروگرام کاريگراں  نانہہ  اپنی  دستکاری  پيداواری  صلاحيت  تے  آمدنی  بدهان   
ايتی  پيشاں  سنگ  وابستہ  افراد  جن  مانہہ  درزی  نائی  ترکهان   مانہہ  مدد  دے  غی۔  رو

تے  وشوکرما  سنگ  جڑياوا  دوجا  پيشہ  ور  لوک  ،  جديد  آلات  تے  بہتر  پيداواری   
تکنيکاں  غی  عملی  تربيت  حاصل  کررہيا  ہيں۔  اس  قدم  گو  مقصد  روايتی  پيشاں  نانہ   
اج  غی  مارکيٹ  مانہہ  زياده  پائيدار  بنانو  ہے  ۔اس  سنگ  کايگراں  غی  مہارتاں  مانہہ   
بہتری  تے  روزگار  غا  بہتر  موقع  لبيں  گا  ۔آکاشوانی  سنگ  گل  کرتا  واں  کُجه  لوکاں  

 نے  اس  طرح  کہيو۔۔۔۔۔۔۔۔۔۔۔ 
********************* 

KV  REASI 
ايک اہم  پيش  رفت  ہوئی  ہے۔کافی  عرصہ  تيں   رياسی  ضلع  مانہہ  تعليم  گا  شعبہ  مانہہ 

انتظار  کيا  جان  آلا  کيندر  ودهاليہ  گو  افتتاح  رياسی  گا  ايم  ايل  اے  کلديپ  راج  دوبے   
ويں  جماعت  توڑی  غی  کلاس  شروع   5نے  کيو۔  اس  سکول  مانہہ  فی  الحال  پہلی  تيں  
طلبہ  واسطے  گنجائش  ہے۔نوا  سکول  تيں  رياسی    200کی  گئی  ہيں  تے  ات  تقريباً  

تے  آس  پاس غا  علاقاں  گا  بچاں  نانہہ  معياری  تے  جديد  تعليم  حاصل  کرن  مانہہ  مدد  
لبے  غی۔اس  تيں  علاوه،  ہنُ  لوکاں  نانہہ  کيندر  ودهاليہ  مانہہ  تعليم  واسطے  ضلع    

غی۔اس  موقع  ور  خطاب  کرتا  واں  کلديپ  راج   تيں  بار  جان  غی  ضروری  نی  وے  
دوبے  نے  سکول  گا  افتتاح  نانہہ  ايک  اہم  کاميابی  قرار  دتو  تے  لوکاں  غی  ديرينہ  

منگ  پوری  کرن  ور مرکزی  حکومت  گو  شکريو  ادا  کيو ۔  اس  بارے  مزيد  گل  کرتا   
 واں  ايم  ايل  اے  رياسی   کلديپ  راج  دوبے  نے  اس  طرح  کہيو۔۔۔۔۔۔۔۔ 

******************** 



WEATHER 
ستمبر  توڑی  بيشتر  مقامات    خاص    17محکمہ  موسميات  نے  جموں  کشمير  مانہہ  

طور  ور  سويرے  تے  دوپہر  غے  وقت  مانہہ  گرج  چمک  غے  نال  بارش تے  تيز  ہوا  
ستمبر  توڑی  موسم  عام  طور  ور  خشک  رہن   52تيں 18چلن  گا  امکان ظاہر  کيا  ہيں ۔  
غی  توقع  ہے  ،  تاہم  چند  مقامات  ور  مختصر  بارش  ہوسکے۔محکمہ  موسميات  نے    

کساناں  نانہہ  مشورو  دتو  ہے  کہ  وه  آن  آلا  دناں  غا  موسم  نانہہ،   مد  نظر  رکهتا   
 واں  سيب  تے  دهان  غی  فصل  غی  کٹائی  گو  کم  جاری  رکهيں۔ 

******************** 


